
EUSKAL ASTEA 2025 
 

KARROZA PROIEKTU LEHIAKETA 
 
 
Euskal Jaia dela eta Zarauzko Udalak karroza proiektu lehiaketa bat antolatu du, irailak 9 – Euskal 
Jai egunerako arau hauen baldintzapean: 
 
1.- Partehartzaileak 
 
Zarautzen erroldatutako 18 urtetik gorako edozein pertsonak parte hartu ahal izango du 
lehiaketan, bakarka edo taldean, epaimahaiko kideek izan ezik.  
 
Parte-hartzaile bakoitzak lan bat aurkeztu ahalko du gehienez; lana originala eta berria izango 
da, aurrez argitaratu gabekoa, eta ez da izango beste diseinu batzuen kopia partziala edo osoa. 
 
Aurkeztutako lanek ez dute hirugarrenen eskubiderik edukiko. Parte-hartzaile bakoitza 
arduratuko da horretaz eta irudi-eskubideen ondorioz jarritako edozein erreklamazioz.   
 
Hirugarrenekin gatazkarik sortzen bada aurkeztutako lanaren jabetza intelektualaren ondorioz, 
horren ardura bakarra proposamena aurkeztu duen lehiatzailerena izango da. 
 
 
2.- Baldintza Teknikoak 
 
Gaia Euskal Jaiari buruzkoa izango da.  
Karrozak gehienez ere 2,5m-ko zabalera izango du eta 4 metro luzeran. 
 
 
3.- Proiektuen  aurkezpena 
 
Proiektuek, nahi eta nahi ez, sortu berriak izan beharko dute, hau da, norberak sortutakoak, eta 
lanaren egileak izango du erantzukizun osoa baldintza hau ez betetzearen ondorioz gerta 
daitekeen edozein erreklamazioren aurrean 
 
Partehartzaile bakoitzak karroza proiektu bat aurkeztu beharko du. Proiektua ulertzeko 
lagunduko duten informazio-mota guztiak (maketak, planoak, argazkiak, marrazkiak, memoria 
idatzia, etab.) kontuan izango ditu epaimahaiak. 
  
Proiektuak Turismo Bulegoan aurkeztu beharko dira 2025eko uztailaren 18a baino lehen 
(20:00ak arte). 
 
Proiektuak egilea nor den adieraz dezakeen inolako daturik agertu gabe aurkeztuko dira. 
Proiektuarekin batera, kartazal itxi batetan, partehartzailearen datu pertsonalak eta N.A.N.aren 
fotokopia bidaliko dira. Kartazalaren eta proiektuaren kanpoaldean egilearen lema joango da. 

4.- Sariak eta gastuak 
 
Guztira proiektu bat aukeratuko da eta horri 1.800€-ko saria emango zaie. Sariaren zenbatekoari 
dagozkion atxikipen fiskalak aplikatuko zaizkio. 
 
Bakoitzari 4x2,5 metroko plataforma bat utziko zaio. 
 
5.- Erabilera 
 
Aurrerago zehaztuko da Euskal Jai egunean egin beharreko ibilbidea, geldiuneak, etab. 
 
Arratsaldean, kalejirarekin batera Iñurritzara joango dira. 
 
6.- Epaimahaia 
 
Epaimahaia Zarauzko Udalak izendatuko du, eta hiru pertsonak osaturikoa izango da. 
Ordezkaritza Udaleko ordezkariek eta Turismo, Jaiak eta Ekitaldiak departamentuko ordezkariek 
osatuko dute. Epaimahaiak kalitatea eta originaltasuna baloratuko ditu. 
 
Irabazlea aukeratzeko egunean epaimahaiko kideren batek joaterik izango ez balu, beste 
pertsona bat izendatuko da bere ordez. 
 
Epaimahaia 2025eko uztailaren 21-24ko astean bilduko da irabazlea aukeratzeko.  
 
Ahal dela, irabazlea kontsentsuz aukeratuko da, eta, hala egitea ezinezkoa gertatzen bada, 
gehiengoz aukeratuko da. 
 
Epaimahaiak erabakiaren akta egingo du, eta saritutako proposamena zein den adieraziko du. 
Erabakiaren ondoren, datuen artxiboa irekiko da, irabazlea zein den identifikatzeko. 
 
Epaimahaiak eskumena izango du lanak baloratzeko, oinarri hauek interpretatzeko eta lehiaketa 
honen baitan sortutako arazo guztiak ebazteko. 
 
Epaimahaiak lehiaketa hutsik lagatzea proposa dezake, baldin lehiatzaileek aurkeztutako 
diseinuek ez badute lortzen espero den kalitatea. 
 
Proposamenak aurkeztu dituzten egile guztiei lehiaketaren ebazpena jakinaraziko zaie emailez. 
 
 
7.- Proiektuen itzulera 
 
Lehiaketa ebatzi ondoren, hala nahi duten lehiatzaileek beren lana itzultzea eska dezakete, 
epaimahaiaren ebazpenetik gehienez ere hilabeteko epean. Hala egiten ez badute, Udalak 
suntsitu egingo ditu egileari itzuli gabeko lanak, eta ez ditu inoiz erabiliko. 

8.- Onarpena 
 
Lehiaketara aurkezteak arau hauek onartzea dakar berarekin. 
 
9.- Informazio gehiago 
Jaiak eta Ekitaldiak Departamentua 
Kale Nagusia 30 
20800 Zarautz  
jaiak@zarautz.eus 
Tel. 943005119 
 
 
 
 

Zarautzen, 2025eko ekaina 

